
Әдәбият сөючеләр.
Максат: укучыларда әдәбиятка кызыксыну уяту, мәхәббәт тәрбияләү; язучылар иҗаты буенча белемнәрен ныгыту.

Кичә әдәбиятка кереш сүз белән башлана.


Әдәбият – хис диңгезе, океан – намус.


Әдәбият – халис күңел, вөҗдан, намус.


Әдәбият – хис бакчасы, ак тулпар ат.


Әдәбият – татлы газап, пар канат.


Әдәбият – сагыш һәм моң, очар канат.


Әдәбият – гасырлар кичәр кораб.

(5,6,7,8, класс әдәбиятларына кыскача күзәтү. Татар әдәбияты тарихы чорлары. Татар язучылары әсәрләренә кыскача күзәтү).


1 нче тур  Ф.Яруллин, Һ.Такташ, Х Туфан, Ш.Галиев, М,Җәлил

Матур әдәбиятта кеше бигерәк тә шигърияткә табына. 

Шигырь? Ул нәрсә? Нигә аны иң элек утта яндырганнар, ә ул янмаган, сандыкларга салып суга батырганнар – ул батмаган, дарга асканнар – үлмәгән, палач балтасы астында да киселмәгән исән калган. Ханнар, тираннар иң элек шигыръләрне буарга омтылган, шигыръдән үч алган, ә ул яшәгән, яши бирә. Кешеләргә яшәргә көч, тормышка омтылыш бирә.  
Шигырьнең исемен белергә.

1.Кешегә нидер җитми,

Гомер буе шулай.

Бар нәрсәсе җиткән кеше
Сирәк була бугай.  (Ф.Яруллин “Җитми”)

2.Кошлар да бер шулай таралалар,

Сау бул инде туган оябыз,

Офыкларга карап очар өчен,

Иңнәрдә без канат тоябыз.   (Ш.Галиев “Кыңгыраулы мәктәп еллары”)

3. Төнлә минем яныма

Ятып батыр сугышчы

Атты дошманнарына.  (М,Җәлил  “Кызыл ромашка”)

4. Ак чәчәкләр ява

Дөнья матур,
Шундый матур булып тоела.  (Һ.Такташ  “Ак чәчәкләр”)
5. Дөнья мине үзгәртте

Еламаска өйрәтте.   (Х.Туфан  “Кайсыгызның кулы җылы”)

6. Әкияттәге ике бала кебек

Икебез дә кара борынлы.  (Һ.Такташ  “Мокамай”)
7. Хәбәр итеп язлар җитәсен,

Язлар җиткәч сугыш бетәсен

Көтеп утыра сабый балалар.  ( Х.Туфан  “Гөлләр инде яфрак яралар”)

8. Күктә бер кош оча
Югары, югары!

Мин ауныйм идәндә

Кулларым богаулы. ( М.Җәлил  “Соңгы җыр”)

9. Бүген минем туган көн.

Бәйрәм була торган көн.

Сорады әни иртән – 

Нәрсә тешерим икән?    (Ш.Галиев  “Пәрәмәч”)

10. Читтә йөргән чакта, сагындырып,

Керер өчен төнлә төшенә,

Зәңгәр таңлы, биек аяз күкле,

Туган ягы кирәк кешегә.  (Ф.Яруллин   “Туган ягы кирәк кешегә”)

12. Усал идем, 

Шуның өчен дә шул

Гөнаһ – фәлән диеп тормадым...   ((Һ.Такташ   “Нәни разбойник”)

13.Дөнья мине үзгәртте:

Еламаска өйрәтте.

Күлмәк җиңен ертасымы?

Бәйлисе бар йөрәкне.   (Х.Туфан  “Кайсыгызның кулы җылы”)

14. Җыр өйрәтте мине хөр яшәргә
Һәм үләргә кыю ир булып.

Гомерем минем моңлы бер җыр иде

Үлемем дә яңгырар җыр булып.  (М.Җәлил   “ Җырларым”)
15. Үзе көлә,

Үзе сөйкемле,

Үзе усал,

Үзе болай бер дә

Усал түгел кебек шикелле.  (Һ.Такташ  “Алсу”)

16. Агыла да болыт агыла

Туган үскән җилләр ягына.

Тәрәзәгә чиртте дә яңгыр

Ни, дип әйтте туганнарына (Х.Туфан  “Агыла да болыт агыла”)

17. Сез килегез бу шат анага

Аның бүген туган бәйрәме.

Агыла аңа картлар яшьләр

Өе тулы чәчәк бәйләме.  ( М.Җәлил “Ана бәйрәме”)

2 нче тур     Өзек кайсы әсәрдән, авторы кем?

1. “Неужели бу хәбәр чын булыр? Синең күз тотып, алам диеп йөргән кызыңны икенче берәү тартып алсын әле. Юк, мин моңа ышанмыйм. Әллә нинди бер малай минем белән ярышсын әле. Юк, аныж миннән башкага баруын уйларга да ярамый. Аныж башы ике түгел, белә торып, минем арага керергә”. (М.Фәйзи “Галиябану”)
2.” Ләкин балалары Акъәбинең соңгы теләген тыңларга вакыт таба алмыйлар, кирәксенмиләр дә. Хәтта ананың соңгы васыятен: аны үзебезчә җирләүне дә оештыра алмыйлар. Акъәби вафат булгач, бу әйберләрнең күбесен театр гардеробына илтеп бирәләр. Ата – бабаларының истәлеге өзелеп калгандай була”. ( Ә.Еники  “Әйтелмәгән васыять”)
3.”Үзләре рәтләп эш куша белмиләр дә кешене орышалар. Көн – төн эшлисең, аның өстенә тагын һәр көн орыш та талаш. Миңа дисәләр чукынып китсеннәр. Хәбибрахман абыйларның да, Гафифә апаларның да театрга киткәннәрен әйтәм. Мине генә орышмасыннар, аларны да орышсыннар”. (Г.Камал “Беренче театр”)
4. “ Мин үзебезнең Кызыл мәйданыбызны сагынам һәм туган илдән килгән хатларны укыйм. Дусларым, кардәшләрем миннән, сагынасыңмы, дип сорыйлар. Минем бугазыма төен тыгыла”.  (Г.Кутуй “Сагыну”)

3 нче тур   Аукцион   Шигырьдән юлларны искә төшерергә.

1. Ф.Кәрим “Кыңгыраулы яшел гармун”

2. М.Ңәлил “Кызыл ромашкалар”

3. Һ.Такташ “Алсу”

4. Г.Тукай “Туган авыл”

5. Г.Кутуй “Сагыну”

6. Х.Туфан “Гөлләр инде яфрак яралар”

7. М.Җәлил “Җырларым”

8. ***

4 нче тур   Әкияттә кунакта.

1. Коткарыгыз! Безне соры бүре ашый! (Бүре һәм җиде кәҗә бәтие”)
2. Бар да яхшы тәмамланды, бары тик койрыгым гына бәкедә ябышып калды. (“Төлке белән Бүре”)

3. Урманда утын кисүче хуҗабызны эзлим. Җитмәсә этебез дә аңа ияреп киткән иде. Хәзер йорт – җирне сакларга кеше юк. (“Сертотмас үрдәк”)
4. Сез бераз кызганыгыз мине, коткарыгыз, и балалар, моннан ары үзегезгә, нәселегезгә тимәм.  (Шүрәле”)

5 нче тур Безне таны

1. Урман эче бик якты,

Күктә айлар калыкты.

Көлдән күмәч аламын

Әниләргә барамын.  (Гөлчәчәк)

2. Урман буйлап алга атлыйм

Кулымда кәрзин.

Белеп кайтый диеп чыктым

Әбекәйнең хәлен. (Кызыл калфак)

3. Бигрәк озын бармаклары,

Күзләре йөреп тора.

Килеш – килбәтен күргәч

Көләсе килеп тора. (Шүрәле)

4. Әбидән дә качтым мин,

Бабайдан да качтым мин,

Куяннан да качтым мин,

Дусларым мин сездән дә качам.   (Йомры икмәк)
6 нчы тур   Блиц – турнир

1. Убырлы карчыкның тору урыны. (Тавык тәпиле йорт)

2. Җәнлекләр җыелып яши торган йорт. (Теремкәй)

3. Патша хатыны булган саз хайваны. (Бака)

4. Аю белән бабай бүлешеп яшәгән яшелчә. (Шалкан)

5. Өч кызны әниләренең хәлен белерә чакыручы җәнлек. (Тиен)

Йомгаклау.

Әдәбият сезгә гүзәллекнең

Серләрен ачар.

Шигырь яраткан балалар 

Булалмый начар.

Сүрелмәсен, сүнмәсен

Мәдәният утыгыз.

Әйбәт буласыгыз килсә

Әдәбият укыгыз.


Әдәбият сөючеләр




(Татар әдәбиятыннан КВН дәрес)

  Чирмешән урта мәктәбенең

                                                                                     татар теле һәм әдәбияты 







   укытучысы








    Зиятдинова Люзиянең  

